
METEMPSICOSI.






Se xe vero che un dì resussitar

     Dovemo in qualche bestia, mi voria

     Poder morir doman, belezza mia,

     E un colombo de piazza deventar.



Voria anca mi, vedendote passar,

     Svolarte come lori intorno via;

     Come lori anca mi me piasaria

     Vegnirme s’una spala a cufolar.



Voria anca mi i granei de formenton

     Vegnirme a tor, belezza, in boca a ti,

     Po’ subito tornar sul cornison



E contento restarghe tuto el dì;

     Vardar la zente e in quela prucission

     Schitarghe sul capelo a chi vôi mi!













[image: ]

[image: ]

Traesto fora da Wikipèdia - L'ençiclopedia łìbara e cołaboradiva in łéngua Vèneta "https://vec.wikisource.org/w/index.php?title=Pagina:Selvatico_-_Commedie_e_Poesie_Veneziane,_Milano,_Treves,_1910.pdf/298&oldid=72958"


					Categoria: 	Pagine trascrite




				

			
			
		

		
			

		 Ùltimo canbiamento de sta pàjina el 31 ago 2023 a ƚe 14:44.
	El testo el xe disponibile soto la licensa Creative Commons Attribution/Share-Alike; a questa podarìa zontarse ulteriori condission. Varda le condission d'uso par tuti i detagli.



		Informasion so la riservatesa
	A proposito de Wikisource
	Avertense
	Codice di condotta
	Xvilupadori
	Statisteghe
	Dichiarasion sui cookie
	Version mobiłe



		[image: Wikimedia Foundation]
	[image: Powered by MediaWiki]





		

	
 

 

		
		

Intaca o destaca el limite de ła larghessa







